
विषय: देश में सूखा प्रभावित क्षेत्र
3835. श्री संजय सिंहः 
क्या कृषि एवं किसान कल्याण मंत्री यह बताने की कृपा करेंगे किः
(क) विगत तीन वर्षों के दौरान सूखे से प्रभावित क्षेत्र कौन-कौन से हैं; और
(ख) सूखा प्रबंधन हेतु सरकार द्वारा क्या कदम उठाए गए हैं और इसके क्या परिणाम रहे हैं?

उत्‍तर 
कृषि एवं किसान कल्‍याण मंत्री (श्री नरेंद्र सिंह तोमर)
(क): राज्य जिनके लिए पिछले 3 वर्षों अर्थात वर्ष 2016-17 से 2018-19 के दौरान उनके सूखा प्रभावित होने के कारण राष्ट्रीय आपदा अनुक्रिया कोष से वित्तीय सहायता अनुमोदित की गई है, का विवरण निम्नानुसार है:
वर्ष 2016-17 के दौरान:
कर्नाटक, आंध्र प्रदेश, केरल, तमिलनाडु, राजस्थान और पुडुचेरी (5 राज्य और 1 संघ राज्य क्षेत्र)।
वर्ष 2017-18 के दौरान:
छत्तीसगढ़, मध्य प्रदेश, राजस्थान, आंध्र प्रदेश और उत्तर प्रदेश (5 राज्य)।
वर्ष 2018-19 के दौरान:
आंध्र प्रदेश, कर्नाटक, महाराष्ट्र, राजस्थान, गुजरात और झारखंड (6 राज्य)।
(ख): 'सूखा प्रबंधन नियमावली, 2016' में निर्माण, जल बचत प्रौद्योगिकी का उपयोग, वृक्षारोपण आदि जैसे प्रचलित विभिन्न सूखा शमन कार्यक्रम और जल संचयन व संरक्षण संरचनाओं के उपायों को उजागर किया है। सूखा प्रबंधन एवं शमन के लिए सभी हितधारकों के लाभ हेतु सूखा प्रबंधन योजना, 2017 तैयार की गई है। ये दस्तावेज़ मंत्रालय की वेबसाइट पर उपलब्ध हैं।
सूखा प्रभावित क्षेत्रों में इस स्थिति से निपटने के लिए केंद्रीय शुष्क भूमि कृषि अनुसंधान संस्थान (क्रीडा) द्वारा 648 जिलों के लिए जिला कृषि आकस्मिकता योजना तैयार की गई है। राष्ट्रीय खाद्य सुरक्षा मिशन (एनएफएसएम) के तहत दलहन, कदन्न, तिलहन जैसी आकस्मिकता वाली फसलों के बीजों के वितरण का प्रावधान है जो सूखे की मार झेल सकते हैं और वर्षा सिंचित/सूखा प्रभावित क्षेत्रों में बहुत कम उपलब्ध पानी से जीवित रह सकते हैं।
प्राकृतिक आपदाओं की स्थिति में राज्य सरकार, राज्य आपदा अनुक्रिया कोष (एसडीआरएफ) से आवश्यक राहत उपाय करने के लिए अधिकार दिए हैं जो इनके पास पहले से ही उपलब्ध है। एसडीआरएफ के अलावा राज्य सरकार से ज्ञापन प्राप्त होने पर और प्रचलित मानदण्डों और प्रक्रियाओं के अनुरूप राष्ट्रीय आपदा अनुक्रिया कोष (एनडीआरएफ) से अतिरिक्त वित्तीय सहायता देने पर विचार किया जाता है।
*****
